
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 17-Ի ԹԻՎ 874-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

--------------------------------------------------------------------------------------------------------
Հիմք ընդունելով Հայաստանի Հանրապետության քաղաքացիական օրենսգրքի 605-րդ հոդվածը և «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը` Հայաստանի Հանրապետության կառավարությունը   ո ր ո շ ո ւ մ  է.
1.Հայաստանի Հանրապետության կառավարության 2011 թվականի հունիսի 17-ի «Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև 2010 թվականի դեկտեմբերի 27-ին ստորագրված պայմանագրի շրջանակներում շտապ օգնության գծային մեքենաները, շտապ օգնության ռեանիմոբիլները և դրանց օժանդակ սարքավորումները նվիրաբերելու մասին» թիվ 874-Ա որոշման (այսուհետ` Որոշում) մեջ կատարել հետևյալ լրացումները.

1)որոշումը լրացնել հետևյալ բովանդակությամբ նոր 1.1 կետով.

«1.1 Հաստատել Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև 2010 թվականի դեկտեմբերի 27-ին ստորագրված նվիրաբերության պայմանագրով Հայաստանի Հանրապետությանը նվիրաբերված շտապ բժշկական օգնության գծային մեքենաների և շտապ օգության ռեանիմոբիլների պահեստամասերի ցանկը` համաձայն հավելված N 3-ի»:

2) որոշումը լրացնել հետևյալ բովանդակությամբ նոր 3.1 կետով

«3.1 Հայաuտանի Հանրապետության առողջապահության նախարարին` ըստ անհրաժեշտության ապահովել uույն որոշման N 3 հավելվածով նախատեuված շտապ oգնության գծային մեքենաների և շտապ oգնության ռեանիմոբիլների   պահեստամասերի նվիրաբերության մաuին երկկողմ պայմանագրերի կնքումը <<Շտապ բուժօգնություն>> փակ բաժնետիրական ընկերության, մարզպետարանների ենթակայության առողջապահական բաժնետիրական ընկերությունների և Հայաստանի Հանրապետության կառավարությանն առընթեր Հայաստանի Հանրապետության ոստիկանության  հետ` պայմանագրերում նախատեuելով դրույթներ պահեստամասերը բացառապեu սույն որոշմամբ նվիրաբերված գծային մեքենաների և շտապ oգնության ռեանիմոբիլների համար oգտագործելու, դրանք ավտոմեքենաների տեխնիկական փաuտաթղթերին համապատաuխան շահագործելու, պահպանելու, uպաuարկելու և uույն կետում նշված պայմանները չպահպանելու դեպքում` նվիրաբերման վերացման հնարավորության մաuին»:

2.Որոշումը լրացնել հավելված N 3-ով` համաձայն հավելվածի:

Հավելված
Հայաստանի Հանրապետության կառավարության
_______ »___________ 2012թ.

N________ որոշման
Հավելված N3

Հայաստանի Հանրապետության կառավարության
17» հունիսի 2012թ.

N 874-Ա որոշման
Ց Ա Ն Կ
ՇՏԱՊ OԳՆՈՒԹՅԱՆ ԳԾԱՅԻՆ ՄԵՔԵՆԱՆԵՐԻ ԵՎ ՇՏԱՊ OԳՆՈՒԹՅԱՆ ՌԵԱՆԻՄՈԲԻԼՆԵՐԻ ՊԱՀԵՍՏԱՄԱՍԵՐԻ

	NN


	Անվանումը
	Քանակը

	1.
	Ռադիատոր
	42

	2.
	Բենզինի ֆիլտր
	91

	3.
	Դիմապակու մաքրիչ
	88

	4.
	Էլեկտրական գեներատոր 
	22

	5.
	Ապահովիչ /տարբեր/
	704

	6.
	Արգելակման սկավառակ 
	44

	7.
	Արգելակման կոճղակ առջևի
	176

	8.
	Արգելակման կոճղակ հետևի
	88

	9.
	Աքսելեռատորի ճոպան
	88

	10.
	Թերմոստատ
	44

	11.
	Փոխանցման լիսեռի  դիրքի տվիչ
	44

	12.
	Հակամառախուղային լուսարձակ / հալոգեն/
	44

	13.
	Լուսարձակ
	88

	14.
	Լուսարձակ հետևի
	88

	15.
	Ստարտեր
	44

	16.
	Խցծծոց
	44

	17.
	Կարբյուրատորի  դրոսելային փական
	22

	18.
	Մեղմիչ առջևի
	44

	19.
	Մեղմիչ հետևի
	44

	20.
	Ցափկի առանցկակալ
	44

	21.
	Մոմիկ
	44

	22.
	Ճնշման ցուցիչ
	88

	23.
	Շարժիչի ալյումինե ատամնանիվ 
	51

	24.
	Շարժիչի շղթա
	16

	25.
	Նեցուկ առջևի
	88

	26.
	Նեցուկ հետևի
	88

	27.
	Օդի ֆիլտր
	352

	28.
	Յուղի ֆիլտր
	704

	29.
	Ետնամասի թթվածնային տվիչ
	22

	30.
	Առջևի անիվների պտտման տվիչ
	44

	31.
	Տաքացուցիչ էկոնմայզեր
	44


	1) ԻՐԱՎԱԿԱՆ ԱԿՏԻ ԸՆԴՈՒՆՄԱՆ ՀԻՄՆԱՎՈՐՈՒՄ

	1.
	Անհրաժեշտությունը. Որոշման նախագծի ընդունումը պայմանավորված է 2011 թվականի հունիսի 17-ի «Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև 2010 թվականի դեկտեմբերի 27-ին ստորագրված պայմանագրի շրջանակներում շտապ օգնության գծային մեքենաները, շտապ օգնության ռեանիմոբիլները և դրանց օժանդակ սարքավորումները նվիրաբերելու մասին» թիվ 874-Ա որոշմամբ ՀՀ մարզային և Երևան քաղաքի համայնքային ենթակայության առողջապահական բաժնետիրական ընկերություններին նվիրաբերված շտապ օգնության գծային մեքենաների, շտապ օգնության ռեանիմոբիլների և դրանց օժանդակ սարքավորումների պահեստամասերը վերոնշյալ կազմակերպություններին ՀՀ օրենսդրությամբ սահմանված կարգով նվիրաբերելու անհրաժեշտությամբ:

	2.
	Ընթացիկ իրավիճակը և խնդիրները.  Ներկայում ՀՀ Երևանի քաղաքապետարանի «Շտապ բուժօգնություն» ՓԲԸ-ի, ՀՀ ոստիկանության բուժծառայության, ինչպես նաև ՀՀ մարզային ենթակայության բժշկական հաստատությունների շտապ բուժօգնության ծառայությունների կողմից շահագործվում են 2011 թվականի հունիսի 17-ի «Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև 2010 թվականի դեկտեմբերի 27-ին ստորագրված պայմանագրի շրջանակներում շտապ օգնության գծային մեքենաները, շտապ օգնության ռեանիմոբիլները և դրանց օժանդակ սարքավորումները նվիրաբերելու մասին» թիվ 874-Ա որոշմամբ վերջիններիս նվիրաբերված չինական արտադրության շտապ օգնության մեքենաները` համապատասխան սարքավորումներով: Ավտոմեքենաների շահագործման ընթացքում առաջացած անսարքությունները և վնասված մասերը կարող են փոխարինվել միայն նույն  մակնիշի համապատասխան պահեստամասերով, որոնք նվիրաբերվել են Հայաստանի Հանրապետությանը ՀՀ կառավարության և Չինաստանի Ժողովրդական Հանրապետության կառավարության միջև 2010 թվականի դեկտեմբերի 27-ին ստորագրված պայմանագրի շրջանակներում: Նվիրաբերված պահեստամասերի բաշխումն իրականացնելու նպատակով դրանց ցանկը, ինչպես նաև բաշխման ընթացակարգը անհրաժեշտ է հաստատել ՀՀ կառավարության համապատասխան որոշմամբ:

	3.
	Տվյալ բնագավառում իրականացվող քաղաքականությունը. Որոշման նախագիծը մշակվել է` հաշվի առնելով «ՀՀ շտապ բժշկական օգնության ծառայության արդիականացման ռազմավարությունը և ՀՀ շտապ բժշկական օգնության ծառայության արդիականացման ռազմավարության միջոցառումների իրականացման ժամանակացույցը հաստատելու մասին»  ՀՀ կառավարության 2010թ. հուլիսի 15-ի թիվ 894-ն որոշումը: Ռազմավարությամբ նախատեսվում է արդիականացնել շտապօգնության ավտոպարկը, ներդնել  շտապօգնության գործակարգավարական միասնական համակարգ, գլոբալ նավիգացիոն համակարգ, ներդնել մոնիթորինգի համակարգ, մշակել ծառայության համապատասխան չափորոշիչներ, ինչպես նաև կադրերի կրթում: Ավտոմեքենաների բնականոն և անվտանգ շահագործման համար անհրաժեշտ է ունենալ նաև համապատասխան մակնիշի պահեստամասեր, որոնք, անհրաժեշտության դեպքում, կարող են փոխարինել ավտոմեքենաների վնասված մասերը:

	4.
	Կարգավորման նպատակը և բնույթը. Առաջարկված ՀՀ կառավարության որոշման նախագիծը ՀՀ օրենսդրությամբ սահմանված կարգով հստակեցնում է շտապօգնության մեքենաների պահեստամասերի ցանկը, ինչպես նաև դրանց բաշխման ընթացակարգը:

	5.
	Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ առողջապահության նախարարության կողմից, և նախագծի մշակման գործընթացում ներգրավվել են ՀՀ ԱՆ «Առողջապահական ԾԻԳ» պետական հիմնարկի համապատասխան մասնագետները:

	6.
	Ակնկալվող արդյունքը. Որոշման նախագծի ընդունումը կնպաստի ՀՀ կառավարության 17.06.2011թվականի թիվ 874-Ա որոշմամբ շտապ բուշօգնության ծառայություններին նվիրաբերված ավտոմեքենաների անվտանգ շահագործմանը: Արդյունքում, Երևանի և մարզերի շտապ բուշօգնության ծառայությունների կողմից  ազգաբնակչությանը մատուցվող բժշկական օգնության և ծառայության որակի կատարելագործմանը և մատչելիության աճին: 

	2) Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական
ավելացումների կամ նվազեցումների մասին տեղեկանքը


	
	Իրավական ակտն ընդունելու և դրա կիրառման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:

	3) Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք


	1. 
	Այլ իրավական ակտերում փոփոխությունների և/կամ լրացումների անհրաժեշտությունը. «ՀՀ կառավարության 2011 թվականի հունիսի 17-ի թիվ 874-Ա որոշման մեջ լրացումներ կատարելու մասին» ՀՀ կառավարության որոշման նախագծի ընդունման առընչությամբ այլ իրավական ակտերում փոփոխություններ  և/կամ լրացումներ կատարելու անհրաժեշտություն չկա: 

Նախագծի մշակման համար կիրառված իրավական հիմքը «Իրավական ակտերի մասին» ՀՀ օրենքն է և ՀՀ Քաղաքացիական օրենսգիրքը:

	2.
	Միջազգային պայմանագրերով ստանձնած պարտավորությունների հետ համապատասխանությունը. Որոշման նախագիծը համապատասխանում է Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև 2010 թվականի դեկտեմբերի 27-ին ստորագրված պայմանագրով ստանձնած պարտավորություններին:


  ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐԻ 

ՊՏՈՆԱԿԱՏԱՐ՝       





                              Հ.ՔՈւՇԿՅԱՆ
Տ Ե Ղ Ե Կ Ա Ն Ք
ՀՀ կառավարության 2011 թվականի հունիսի 17-ի թիվ 874-Ա որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ

ՀՀ շահագրգիռ նախարարների առարկությունների և  առաջարկությունների վերաբերյալ

	Առարկութան,
առաջարկության հեղինակը Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարար

N 1/3.8-2/6393-12

(15.05.2012թ.)


	Առարկություններ և առաջարկություններ չկան:
	
	

	ՀՀ Արդարադատության նախարար

N 01/3291-12

(01.06.2012թ.)


	1. «Հայաստանի Հանրապետության կառավարության 2011 թվականի հունիսի 17-ի թիվ 874-Ա որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի /այսուհետ՝ նախագիծ/ նախաբանում անհրաժեշտ է հղում կատարել նաև «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:
2. Նախագծի 1-ին կետի 1-ին ենթակետում «միջև» բառից առաջ անհրաժեշտ է լրացնել «կառավարության» բառը:
3. Նախագծի 3-րդ կետն անհրաժեշտ է հանել՝ նկատի ունենալով «Իրավական ակտերի մասին» Հայաստանի Հանրապետության օրենքի 60-րդ հոդվածի պահանջները:
4. Նախագծի հավելվածով հաստատված ցանկի 16-րդ կետում գործածված «խցծծոց» և 31-րդ կետում գործածված «էկոնմայզեր» բառերն անհրաժեշտ է  հանել՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները, իսկ «201» թիվը փոխարինել «21» թվով:
	1. Առաջարկությունն ընդունվել է:

2. Առաջարկությունն ընդունվել է:

3. Առաջարկությունն ընդունվել է:

4. Առաջարկությունն ընդունվել է մասամբ: Որոշման նախագի հավելվածի 16-րդ և 31-րդ կետերում գործածված «խցծծոց» և «էկոնմայզեր» բառերը ավտոմեքենաների պատեստամասերի տերմիններ են, որոնք հաստատված են Միջգերատեսչական վերագնահատող հանձնաժողովի  2011 թվականի հունիսի 15-ի թիվ ՎԱ-22 որոշմամբ հաստատված Վերագնահատման ակտով: Հետևաբար, նշված բառերը նախագծից հանել  հնարավոր չէ, քանի որ  տերմինները ենթադրում են բաշխման ենթակա պահեստամասեր, որոնք այլ անվանումներ չունեն: 
	1. ՀՀ կառավարության որոշման նախագծի նախաբանում հղում է կատարվել «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին:

2. ՀՀ կառավարության որոշման նախագծում կատարվել է համապատասխան փոփոխություն:
3. ՀՀ կառավարության որոշման նախագծում կատարվել է համապատասխան փոփոխություն:

4. ՀՀ կառավարության որոշման նախագծում կատարվել է համապատասխան փոփոխություն, և «201» թիվը փոխարինվել է «21» թվով:

